
বিমানে থাকিয়া সবে চাপৰি বজাই।

দ্রৌপদীৰ অৱস্থাক বড়াইলেক যাই॥

চাপৰি বজায় সবে জয় কৃষ্ণ বুলি।

বিমানে আবৰি সবে ৰৈলা ভৰি পুৰি॥ ৩৮৪

সেহিবেলা প্রমথ সকলে চাহি আছে।

আপােন ৰাজাৰ দুখ দেখিলেক পাচে॥

বৃক্ষশিলা ধৰি সবে আগবাঢ়ি গৈলা।

দ্রৌপদীক চাহি সবে প্রহাৰিৰে লৈলা ॥৩৮৫

নাই বুলি ৰাৱ তেজি ধনু আজুৰিলা।

গােট গােট কৰি শৰ প্ৰহাৰিবে লৈলা ॥

কাটন ফুটন শৰ দীঘল ডাঙ্গৰ।

হংস কঙ্ক পাখি চাইবে গাণ্ঠি সুবর্ণৰ ॥৩৮৬

লহ লহ কৰে জিহ্বা সৰ্পৰ আকাৰ।

আছোক যুজিবাে দেখি লাগে চমৎকাৰ ॥

সিংহৰ বিক্ৰম কৰি শৰ প্রহাৰয়।

ছেদি ভেদি প্রথম ম্লেচ্ছক বিনাশয় ॥৩৮৭

যেন মত্ত হস্তীক কেশৰী লাগ পাই।

সমন্তকে মাৰি বিনাশয় একে ঠাই ॥

দ্ৰুপদ নন্দিনী সতী সেইমত ভাৱে।

ম্লেচ্ছ সেনা সব বিনাশিলা একে ঠাৱে ॥৩৮৮

